
Camau diogelwch Cofid-19
Rali Nid yw Cymru ar Werth, dydd Sadwrn, 10 Gorffennaf 2021

Diolchwn:

• am y cyfarfodydd lleol sydd wedi bod

• i'r cymunedau sy'n dangos eu hawydd am newid polisi Llywodraeth ar y 
mater hwn

• i bawb a lofnododd y ddeiseb ac i bawb am cefnogi.

Mae'r Llywodraeth wedi cael y neges, ond mae yna beryg na fyddan nhw'n 
gwneud digon i newid y drefn.

Prif bwrpas y rali yw i wneud galwad genedlaethol ar y Llywodraeth i 
gymryd camau radical i reoli'r farchnad dai a newid y drefn gynllunio er 
mwyn diogelu ein cymunedau Cymraeg.

Bydd dod i'r rali'n llawer mwy diogel na llawer o weithgareddau eraill y gallech 
gymryd rhan ynddynt, ond mae risg wrth drefnu unrhyw weithgaredd. Rydym wedi
gweithio'n galed i sicrhau diogelwch pawb sy'n mynychu'r rali. Dyma'r camau 
diogelwch a gymeron ni hyd yma.

• Gohiriwyd dyddiad y rali deirgwaith.

• Trefnwyd y rali yn yr awyr agored.

• Er yr anawsterau amlwg o ran cyfleusterau a chyrraedd, trefnwyd y rali 
allan yn y wlad ac nid ynghanol tref lle byddai cymysgu gyda llawer o bobl 
eraill.

• Dewiswyd lleoliad sy'n golygu fod hyd at 300 o unigolion neu aelwydydd yn
gallu sefyll mewn rhesi gyda 2m o bellter cymdeithasol rhyngddynt. Mae 
hyn yn creu anhawster o ran sain ond caiff y cyfan ei ddarlledu ar 
Facebook byw er mwyn i bawb allu dilyn ar eu ffonau, gyda lluniau o'r awyr 
trwy drôns.

• Er mwyn osgoi cael pawb yn cyrraedd yr un pryd, bydd y safle yn agored o 
11am ymlaen, a byddwn yn darparu 2 awr o adloniant rhwng 11.00 ac 1.00 
pan fydd y rali yn cychwyn.

• Byddwn yn cymryd tymheredd pawb sy'n mynd ar fws a bydd rhaid gwisgo 
mwgwd tra'n teithio ar y bws. Ni fyddwn yn caniatáu mynediad i'r bws i 
unrhyw un â thymheredd uchel.



Gofynnwn i chi ddarllen ac ymrwymo i'r camau diogelwch canlynol.

• Peidiwch â dod os ydych chi'n teimlo'n sâl o gwbl.

• Peidiwch â rhannu lifft efo unrhyw un sydd ddim yn eich aelwydydd 
estynedig. 

• Defnyddiwch y gorsafoedd diheintio.

• Ystyriwch wisgo mygydau er ein bod yn yr awyr agored.

• Cerddwch ar hyd y palmant ochr chwith ac yn ôl ar hyd y palmant ochr dde.

• Gwrandewch a chydweithiwch gyda'r stiwardiaid yn arbennig o ran sicrhau 
pellter cymdeithasol.

• Parchwch bellter cymdeithasol – yn arbennig yn ardal y llwyfan ac wrth 
ffurfio rhes am doiled, wrth y stondin nwyddau, ac ati.

• Cadwch bellter wrth aros i siarad ag unrhyw un.

• Ar derfyn y rali, dychwelwch at eich cerbydau, neu at res am fws gan 
parhau i barchu pellter cymdeithasol.

Deallwn yn iawn na fydd pawb yn teimlo'n gyfforddus yn dod i ddigwyddiad 
cyhoeddus fel hyn ac ystyriwch yn ofalus cyn dod – yn enwedig os ydych chi'n 
fregus neu'n byw gyda rhywun bregus. Mae'n well cael llai o bobl bresennol, a 
phawb yn teimlo'n gyfforddus ac yn ddiogel ac, os na fedrwch ddod, bydd cyfle ar 
ôl y rali i chi lofnodi'r alwad ar y Llywodraeth arlein.

